
ᒥᑦᑎᒪᑕᓕᖕᒥᐅᑦ ᕼᐋᒻᓚᖓ ᐅᑭᐅᖅᑖᖅᑑᑉ ᑭᒡᓕᖓᓃᑉᐳᖅ ᕿᑭᖅᑖᓗᖕᒥ ᓴᓂᒧᑦ 72042’N ᐊᒻᒪ ᑐᑭᒧᑦ 77059’W. ᒥᑦᑎᒪᑕᓕᒃ 
ᓄᓇᓕᕋᓛᖑᕗᖅ 1,529 ᖃᓂᒋᔮᓂ ᐃᓄᖃᖅᖢᑎᒃ ᐊᕙᑎᑦᑎᓐᓂ ᐊᐅᓚᔪᓐᓇᐅᑎᑦ ᒥᑦᑎᒪᑕᓕᖕᒥ ᕼᐋᒻᓚᑦᑯᖓᓂ 
ᐊᐅᓚᑕᐅᕙᒃᖢᑎᒃ ᐃᒪᕐᒧᑦ ᐱᔪᓐᓇᐅᑎᒧᑦ ᓈᓴᐅᑎᓕᒃ 3BM-PON 1012 ᐅᑯᐊᖑᓪᓗᑎᒃ ᐃᒪᖅᑕᕐᕕᒃ, ᑭᓈᓗᖃᕐᕕᒃ, ᐊᒃᑕᕐᕕᒃ, 
ᓱᕈᕐᓄᑦ ᐃᓂᓕᐊᕆᓯᒪᔪᖅ ᑐᐊᐸᒃ, ᐃᒪᒃᑯᑦ ᐃᑳᕐᕕᒃ ᐊᒻᒪ ᐊᖏᔪᓄᑦ ᓴᕕᕋᔭᒃᑯᕕᒃ ᓄᓇᓕᖕᓂ ᐃᓄᓕᒫᖏᓐᓄᑦ ᐱᔨᑦᑎᕋᖅᐸᒃᖢᑎᒃ.  

ᐃᒥᖅᑕᕐᕕᒃ: ᒥᑦᑎᒪᑕᓕᖕᒥᐅᑦ ᕼᐋᒻᓚᒃᑯᖏᑦ ᑕᓯᕐᒥᑦ ᐃᒥᖅᑕᖃᑦᑕᖅᐳᑦ ᐊᐅᔭᑕᒫ ᓱᓪᓗᑯᑖᒧᑦ ᐃᒻᒥᖅᓱᐃᕙᒃᖢᑎᒃ ᓵᓪᒪᓐ ᑰᖓᓂᑦ. 
ᐃᒥᖅᑕᐅᑎᐅᑉ ᐃᒻᒥᕐᓱᕐᕕᐊ ᑕᓯᐅᑉ ᐃᒡᓗᖔᖓᓃᑉᐳᖅ ᓯᕕᖓᓂᖓᓂ. ᐃᒪᖓ ᐆᒪᔪᐃᔭᐅᑎᓕᖅᑕᐅᖃᑦᑕᖅᐳᖅ ᓄᓇᓕᖕᓄᑦ 
ᐃᒥᖅᑕᓚᐅᙱᑎᓪᓗᒋᑦ. ᑕᓯᖅ 4.40-ᑭᓚᒦᑕᐸᓗᖕᓂᒃ ᐅᖓᓯᒃᑎᒋᕗᖅ ᓄᓇᓕᖕᓂ. WTFS ᐅᖅᓱᐊᓗᖕᒨᖅᑐᒥᑦ ᐊᐅᓚᐅᑎᖃᖅᐳᖅ. 
ᐅᑭᐅᑦ ᐱᖓᓱᑦ ᐊᓂᒍᖅᓯᒪᓕᖅᑐᖅ ᐃᒪᐅᑉ ᐃᑎᓂᖓ ᖃᐅᔨᓴᖅᑕᐅᓚᐅᖅᑎᓪᓗᒍ ᑕᓯᖓᓂ. 

ᑭᓈᓗᖃᕐᕖᑦ: ᓄᑖᒥᒃ ᑭᓈᓗᖃᕐᕕᖕᒥᒃ ᓴᓇᓚᐅᖅᓯᒪᕗᑦ 2005-ᖑᑎᓪᓗᒍ. ᑖᓐᓇ ᐃᓗᓪᓕᖃᖅᖢᓂ ᐊᑕᐅᓯᐅᓪᓗᓂ ᑭᓈᓗᖃᕐᕕᒃ 
ᓄᓇᐅᑉ ᐅᖁᒪᐃᓐᓂᖓᓄᑦ ᑯᕕᕙᓪᓕᐊᔪᓐᓇᖅᖢᓂ. ᐊᐅᓚᐅᑎᒨᖅᑐᖅ ᐅᖁᒪᐃᓐᓂᖓᓄᑦ ᑯᕕᕙᓪᓕᐊᔾᔪᑎ ᐊᔪᖅᐳᖅ. ᕼᐋᒻᓚᑦᑯᑦ 
ᐅᖅᓱᐊᓗᖕᒨᖅᑐᒥᑦ ᒥᓪᓗᐊᕈᑎᖃᖃᑦᑕᖅᐳᑦ ᐃᒪᐃᔭᐃᑎᓪᓗᒋᑦ ᐊᐅᔭᒃᑯᑦ. ᓄᑕᐅᙱᓐᓂᖅᓴᖅ ᑭᓈᓗᖃᕐᕕᒃ ᐊᑐᖅᑕᐅᙱᑦᑐᖅ ᐊᒻᒪ 
ᓱᓕ ᑯᕕᑎᑕᐅᓯᒪᙱᖦᖢᓂ. ᐊᐅᔭᖅ ᕼᐋᒻᓚᑦᑯᑦ ᖃᐅᔨᓴᕈᑎᒃᓴᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᓇᓗᓇᐃᒃᑯᑕᖃᖅᑐᒥᑦ ᐊᐅᔭᖅ 
ᐃᓕᓯᓂᐊᖅᐳᑦ ᐃᒪᖅᓲᓂᖓᒍᑦ.  

ᑕᖏᓕᖕᓄᑦ ᐊᒃᑕᕐᕕᒃ: ᑖᓐᓇ ᐊᐅᓚᐅᑎᓅᙱᖦᖢᓂ ᐊᒃᑕᕐᕕᒃ ᑭᓈᓗᖃᕐᕕᒃᑖᓵᑉ ᓴᓂᐊᓃᖦᖢᓂ. ᕼᐋᒻᓚᑦᑯᑦ ᖃᐅᑕᒫᑦᑎᐊᖅ 
ᑭᓱᕈᓘᔭᕐᓂᒃ ᐊᒃᑕᕐᓗᑯᑖᖅᐸᓪᓕᐊᕙᒃᑐᑦ ᐊᒃᑕᐅᑎᒧᑦ ᐊᒃᑕᕐᕕᓕᐊᕈᔾᔭᐅᕙᒃᖢᑎᒃ. ᐊᒃᑕᕐᕕᖓ ᑕᑕᓗᐊᑐᐃᓐᓇᕆᐊᖃᕐᓂᖓᓂᒃ 
ᐃᓱᒪᒋᔭᐅᕗᖅ ᐊᒻᒪ ᐊᕙᓗᓕᖅᓯᒪᙱᖦᖢᓂ. ᕼᐋᒻᓚᑦᑯᑦ ᐃᑭᑎᑦᑎᖃᑦᑕᖅᐳᑦ ᐃᑭᔭᑦᑐᓂᒃ ᐊᒃᑕᑯᓂᒃ ᐃᑭᑎᑕᐅᙱᓐᓂᑯᐃᓪᓗ 
ᓯᖓᖅᑕᐅᓚᐅᖅᖢᑎᒃ ᓴᐅᔭᐅᕙᒃᖢᑎᒃ ᐊᐅᔭ ᑕᒫᑦ. ᐊᒃᑕᕐᕕᐅᑉ ᓴᓇᓯᒪᓂᒃᓴᖓᓄᑦ ᑎᑎᕋᐅᔭᖅᑕᐅᓯᒪᔪᖃᙱᑦᑐᖅ ᐊᒻᒪ 
ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ ᐸᕐᓇᐅᑎᓂᒃ ᐊᑐᐃᓐᓇᐅᔪᖃᙱᖦᖢᓂ. ᕼᐋᒻᓚᑦᑯᑦ ᐸᕐᓇᐃᓯᒪᔪᑦ ᖁᐊᖅᓵᕐᓇᖅᑐᑦ ᐊᒃᑕᑯᐃᑦ 
ᐃᓛᒃᑰᖓᓕᖁᓪᓗᒋᑦ ᐊᐅᔭᖅ. 

ᑐᐊᐸᖕᒥᑦ ᐃᓂᓕᐊᕆᓯᒪᔪᖅ ᓱᕈᖅᓯᒪᔪᓄᑦ: ᑖᓐᓇ ᓄᑖᖑᓪᓗᓂ ᐃᓂᓕᐊᕆᓯᒪᔪᖅ 2007-ᒥ ᓴᓇᔭᐅᓚᐅᖅᓯᒪᓪᓗᓂ. 
ᐊᐅᓚᐅᑎᒨᖅᖢᓂ ᐃᓂ ᑭᓈᓗᖃᕐᕕᐅᑉ ᐃᒡᓗᖔᖓᓃᖦᖢᓂ ᑕᕆᐅᑉ ᓵᖓᓂ. ᓄᓇᓕᖕᓂᙶᖅᑐᑦ ᓱᕈᕐᓇᖅᑐᓖᑦ ᑕᕝᕙᓂ 
ᑲᒪᒋᔭᐅᖃᑦᑕᖅᐳᑦ. 

ᐊᒃᑕᕐᕕᒃ: ᐊᒃᑕᕐᕕᒃ ᓱᕈᖅᓯᒪᔪᓄᑦ ᐃᓂᓕᐊᕆᓯᒪᔫᑉ ᓴᓂᑦᑎᐊᖓᓃᑉᐳᖅ ᐊᕙᓗᓕᖅᓯᒪᙱᖦᖢᓂᓗ. ᐊᒃᑕᕐᕕᒃ 
ᑕᑕᓗᐊᓕᑐᐃᓐᓇᕆᐊᖃᕐᓂᖓᓂᒃ ᐃᓱᒪᒋᔭᐅᕗᖅ. ᐊᖏᔪᐃᑦ ᑭᓱᕈᓘᔭᕕᓃᑦ ᐃᓛᒃᑰᖓᑎᑕᐅᖃᑦᑕᙱᓚᑦ. 

ᐃᒫᒍᑦ ᐃᑳᕐᕕᒃ: ᕼᐋᒻᓚᑦᑯᑦ ᐊᖅᑯᑎᖃᕈᒪᕗᑦ ᓵᓪᒪᓐ ᑰᓕᐊᕆᐊᒧᑦ ᑖᓐᓇᓗ ᐊᖅᑯᑎ ᐃᒫᒍᑦ ᐃᑳᕐᕕᖃᕐᓗᓂ 4-ᑭᓚᒦᑕᓂᒃ 
ᐅᖓᓯᖕᓂᓕᖕᒥᑦ ᕼᐋᒻᓚᑦᑯᑦ ᑎᑎᕋᕐᕕᐊᓂ. ᕼᐋᒻᓚᑦᑯᑦ ᐸᕐᓇᐃᓯᒪᕗᑦ ᓱᓪᓗᓕᖅᓯᔪᒪᓪᓗᑎᒃ ᓄᓇᐅᑉ ᐊᑖᒍᑦ ᐊᐅᔭᐅᓂᐊᖅᑐᑦ. 

ᕼᐋᒻᓚᑦᑯᑦ ᓇᓗᓇᐃᒃᑯᑕᒃᓴᓕᒫᓂᒃ ᑎᑭᑕᐅᓯᒪᓕᖅᑐᑦ ᐃᓕᐅᖅᑲᖅᑕᐅᓵᓕᓛᓕᖅᖢᑎᒡᓗ ᑲᔪᓯᑎᑦᑎᔪᒪᓪᓗᑎᒃ ᑕᒪᐃᓐᓄᑦ ᑐᕌᖓᔪᒥᑦ 
ᖃᐅᔨᓴᕈᑕᐅᖃᑦᑕᕐᓂᐊᖅᑐᒥᒃ ᐊᐅᔭᖅ. 

ᑭᖑᓪᓕᖅᐹᕆᓗᒍ ᑭᓈᓗᖃᕐᕕᖓ ᐃᓚᓯᒪᔪᒧᑦ ᖃᐅᔨᓴᖅᑕᐅᓚᐅᖅᓯᒪᕗᖅ ᐅᑭᐅ ᒪᕐᕉᒃ ᐊᓂᒍᖅᓯᒪᓕᖅᑑᒃ ᑯᑐᒃᑐᒥᓪᓗ 
ᓇᓂᓯᓚᐅᙱᖦᖢᑎᒃ. ᑭᓈᓗᖃᕐᕕᖓ ᒫᓐᓇ ᐃᖏᕐᕋᑦᑎᐊᖅᑐᖅ. 

ᕼᐋᒻᓚᑦᑯᑦ ᐸᕐᓇᐃᓯᒪᔪᑦ ᐆᒻᒪᖅᑯᑎᒧᑦ ᐊᒃᑐᐊᔪᒧᑦ ᐃᒥᖅᑕᕐᕕᐅᑉ ᐃᒻᒥᖅᓱᕐᕕᐊᓄᑦ ᐊᐅᓚᔾᔪᑎᑦ ᐋᖅᑭᐅᒪᔾᔪᑎᓪᓗ 
ᐊᑭᓕᖅᓱᕆᐊᓕᖏᑦ ᒥᒃᖠᒋᐊᖁᓪᓗᒋᑦ.  

ᓄᑖᒥᒃ ᑕᖏᓕᖕᓄᑦ ᐊᒃᑕᕐᕕᒃᓴᒥᒃ ᓂᕆᐅᒃᑐᑦ ᓯᕗᓂᒃᓴᑦᑎᓐᓂ ᓄᓇᓕᖕᓂ ᐊᒃᑕᖅᑕᐅᕙᒃᑐᑦ ᐊᐅᓚᑕᐅᑦᑎᐊᒃᑲᓐᓂᖁᓪᓗᒋᑦ. 

